
Ariketa
Kooperaziñorako pelota patinetia 
Landuko dittugunak:

Jolastu = jolas egin/ jolasean ibilli/ ...ean ibilli/ ...ean egin/ ...ean jardun

Jolastuko gara  ≠ Jolastuko dogu
Jolastuko gara? ≠ Jolasten gara?
Ia zeiñek egitten daben azkarrago! ≠ Aber  zeiñek egitten daben azkarrago!
Baietz irabazi!/ Ezetz asmatu! ≠ Ake irabazten dot!/ Ake asmatzen dot!

IKASMAILLA: DBH

MATERIALA: Pelota txikixa eta biguna (squash edota hondartzan palaz jolastekua, adibidez) eta patinetiak.

AZALPENA: 

Hamar bat laguneko taldiak egingo dira. 

Jolas hau patioko saskibaloia edo dribbling-ik gabeko eskubaloiaren parekua da, baiña honetan talde bakoitzeko jokalari erdixak egurrezko patiñetetan jarriko dira eta beste erdixak gidatu egingo ditue jarritakuak. Jolas hau saskibaloiaren antzerakua da, baiña kooperaziñorako aldaketa honekin: patiñetetan doiatzen jokalarixak bakarrik hartu leikie pelotia; eta talde bereko jokalari danak ikutu behar dabe pelotia (hau da, pase bat behintzat jaso biharko dabe) taldiak saskiratzeko ahalegiña egin aurretik. Joku-eremuaren albo banatan hiru ate gutxienez egon leizke, tantua egiteko zailtasun desberdiñekuak. Esate baterako, psikomotrizitateko uztai bat jarri leike txintxiliz saskibaloiko uztaitik edo futboleko sare bat zabaldu zelaixaren albo banatan (jokalarixak pelotia bota deixen). Jokalari bakoitzak aukeratuko dau tantuak egiteko modua. Ate edo saski  danak puntu kopuru bera emango jaue  taldiari. Bikotiak lau bat minutu pasautakoan aldau leikie euren rola, eta nahi dabenian taldien artian be txandakatu. Txandak antolatu ezkero ziurtatzen da iñor ez dala luzaroegi egongo bultza egiten edo patinetian jarrita; eta, horrela, taldiaren identidadia itxiegixa izatia galerazten da.

